Amantiidhaan Jiraachuu

Tajaajila Kristiyaanaa LHM - Itoophiyaa

Kutaa 4ffaa
Barumsa 1ffaa

Jireenya amantii (Kristiyaana)

... Yommuu inni mul'atu inni akka jirutti isa arguuf waan jirruuf akka isaa akka
taanu beekna. Yon. 1ffaa 3:2

Jireenya kristiyaanaa keessatti kutaan sadi jira. Innis,

1. Fannoo 2. Kadhannaa 3. Jireenya bara baraa
Jireenya Kristiyaana fi Fannoo

Jireenya kristiyaanotaa yemmuu ilaallu, gidiraa, gadda, dhiphinaa, argina,
kanas ilaallee kristiyaanonni maaliif gidiramu amanuu hin dhiisani jenne mamuu
jalgabnna. Garuu akkuma kristoos dubbate, kristiyaanni (amanaan) fannoo isaa
baatee isa duukaa bu'uu gaba. Rakkinafi dhiphina kristiyaanotarra ga'u kanaan
fannoo jenna. Karaa biraa waa'een fannoo kristiyaanota (amantoota) qofa
ilaalata, isaanis gaaf tokko amantii isa irratti gabaniin hirmaattota gammachuu
bara baraa ni ta'u.

1. Waagayyo amantoota gidiraatiin ni adabaa?

Waagayyo hin adabu, garuu rakkoon biyya lafaa hundinuu bu‘aa cubbuuti,
dhukkuba, hiyyammaan haga dhabuun kanneen namooni ofi isaanitiin ofitti
fidanidha. Haa ta'u malee fannoo akka baannuuf waagayyo yoo nu waame

dheekkamsa utuu hin ta'iin mallattoo jaalala Waaqayyootii gidiraa argineen
namoota cimoo taana. Rooma. 8:28

Dabalataan: - Faar. 33(34): 19, Qor. 2ffaa 12:9, Qor. 1ffaa 12:9, Phexiroos
1ea 4:13

2. Amanaan fannoo baachuu gabaa laata?

Eeyyee- Kristiyaanonni gidiraafi rakkina malee jiraachuu akka gaban
yaadu, Haata'u malee akkuma lyesus fannoo baatee gara garaaniyoo
deeme rakkina itti dhufe keessatti fedhii Waagayyoo hawwuudhaan
fakkeenya kristoos ta'uu gabu. Maatewos 10:38-39

Dabalataan: - Maat- 16:24 Maar. 8:34-35, Maar. 10:21

3. Amantooni akka gidiraman Waaqgayyo maaliif barbaada?
Waaqgayyo ho'a gabeessa waan ta'eef amantooni akkanuman akka
gidiraman hin barbaadu. Amantooni gidiraan isaanitti dhufu kan amantii
isaani sirreessuu, kan qoru, kan cimsu akka ta'uuf waagayyo
ittifayyadama. Akkasumas amanaan (kristiyaanni) yemmuu gidiraa argu,
gaaf tokko immoo iddoo gadduun, boo'ichi, dhukkubni hin jirre akka
jiraatu waan beekuuf lafa kana irratti kan rakkatu yeroo xiggoodhaaf akka
ta'e ni hubata. Rooma 8:18
Dabalataan: - lyyoob 5:17, 23:10, Qor. 2, 4:17, 1b. 12:11 M. Yoh. 7:14

4. Kristiyaanni fannoo baachuun maaliif isa fayyadaa?

A ... gidiraa baay'ee keessa darbuudhaan mootummaa Waaqayyootti
galuun nuuf in ta'a jedha H. Erg. 14:22

B. ... Wanti dhagna ko keessa taa'ee na waraanu ergaan seexanaa
anaaf kennamee, na rukkuta, na rukkutuu isaatinis, ol ofi gabuurra na
dhowwa. Qor. 2ffaa 12:7

C. ... dadhabaa ta'uu kootiin hundumarra caalchisee gammachuudhaan
ofi nan jaja. Qor. 2ffaa 12:9

D. ...Wargeen inni baduuf jiru iyyuu ibidaan ni gorama ..Phex. 1 1:7

E. ... Rakkina ko keessatti Waagayyoon nan waammadhe ... faar 18:6

. Abdiin Waaqayyo warra gidiraa arganiif kenne maali?

Amanaan fannoo baatu dhiiffamuu cubbuu argata waan ta'eef abdi
Waagayyootti ni jabaata, akkasumas jabina fannoo ittin baatus ni argata, yoo
Waaqayyoorratti hirkannee abdii keenya isa godhanne rakkoo baachuu hin
dadhabnnu Faar. 28/29

Dabalataan: - Faar 36/37, 38/39, 49/50, 45 Rooma. 4:21 Qor 2ffaa 4:17
Jireenya Kristiyaana fi Kadhannaa

. Kadhannaan Maali?

Kadhannaan waaqgayyo wajjiin dubbachuudha. Sagalee baasuudhaan
yookaan hayyataan akkasumas karaa waan akka nuuf ta'u barbaannu ittin
fuula isaa duratti dhiyeeffannu, isa kan ittin jajanu fi galateeffannu sirna
waagefannaati.

Wanti ani afaan kootiin si duratti dubbadhu garaa koottis yaada
fudhatamaa anaaf haa ta'u faar. 18 (19): 14

Dabalataan: - lyyoob 34:28 Faar 10:17 faar 17/18:6 Faar 34:17 Fakk. 15:29
Miiki 7:7, Zakk. 10:6
. Kristiyaanni maaliif kadhata?

Kristiyaanni kan kadhatu amantii lyesuus irratti gabuun akkasumas
waagayyo magaa lyesuusin akka isa waamnuufi kadhanna keenya akka
dhaga'uufi deebisuu abdii nu kenneera.

.... Karicha dhugaan, jireenyis ana, anaan yoo ta'e malee eenyu iyyuu gara
abbaa hin dhufu  Yoh. 14:6

Dabalataan: - Xim 1ffaa 2:5 Ibroota 9:15-24 Ibroota 12:14, Yoh. 1ffaa 2:1

. Eenyuun kadhanna?

Gara Waagayyoo isa dhugaa Abbaa, llma, Hafuura qulqulluu gofa
kadhachuun nu irra jira. Sababiinsaa kan dhaga'u kan deebisuu danda'uufi
gochuu (raawwachuu) danda'u isa gofa waan ta'eef

... Waagayyo kee gooftichaaf jilbeenfattee sagadi isa duwwaafis hojjedhu ...
Maate. 4:10

Dabalataan:- Faar. 95/96:9:6 Yoh. 4:24 M. yoh. 14:7

. Maaliif kadhannaa nu barbaachisa?

Waaqgayyoo waan nu abboomeefi kadhannaa keenyas akka dhaga'u abdii waan
nuu kenneef. Waa'ee eebba Waaqgayyoo nuuf kenne isa ni galateefanna waa'ee
namoota biroofi mataa keenyaaf ni kadhanna.

.... Kadhadhaa isiniif ni kennama barbaadaa ni argattu ... Maat. 7:7-8

Dabalataan: - Faar. 49/50:15, Lug. 18:1, Yoh. 16:24, Efe. 6:18 Tosalo 1ffaa 5:17
Yaaq 5:13

10.

11.

12.

13.

Maal Kadhanna?

Ulfina Waagayyoof kan ta'an hunda ni kadhanna. Mataa keenyaaf, namoota biroof,
eebba hafuuraa fi fooni kadhachuu dandeenya, akkasumas dhiifama cubbuu akka
argannu abdii waan gabnnuuf laphee amantiitin deebii akka argannu hubataa
kadhanna, ittidabalees dhukkubsataan akka fayyu, bultoo horachuufi daa'ima
argachuufillee ni kadhanna, waan nuuf gaarii ta'u waagayyo dursee ni beeka.

... Akka fedha isaatti yoo isa kadhanne inni nuuf in dhaga'a Yoh 1ffaa 5:14

Dabalataan:- maat. 21-22, Maar. 11:24, Yoh 14:13, 15:7, 16:24, Yaag. 1:5

Attamitti kadhanna?

Kadhannaan maqgaa lyesusiin kadhannu deebii akka gabu amanuudhaan magaa
isaatiin kadhnna.
... Waanuma isin magaa kootiin isa kadhattan abbaan isiniif in kenna yoh. 16:23

Dabalataan: - Maat. 21:22, Yoh. 14:13, 15:16, H. Erg. 3:6, 16:18, Ef. 5:20

Jireenya kristiyaanaa (amantiif) abdii jireenya bara baraa
Abdiin amantootaa maali?

Abdiin amantootaa lyesus isa gaaf tokko warra du'ani fi jiranitti fara duudhaaf
deebi'ee dhufu wajjiin gara jireenya bara baraatti galuudha.

Achumaanis abdii keenya isa eebbifamaa fi ulfina isa deebi'ee mul'atu sana in
eegganna ... Tiitoo 2:13

Dabalataan: - Qor. 1ffaa 1:7-8 filiph 3:20, 1:20

Abdiin jireenya bara baraa jireenya amantootaaf bu'aa maalii gaba?

Hoijii gaarii hojjechuutti akka dammaqu godha.
Lallaba wangeelaa akka dhaga'uu fedhii itti hora.
Qoramsa biyya lafaattii isa eega.

Mudannoo hamaa ta'e keessa akka darbu gargaara.
Obsa akka gabaatu godha.

Yeroo gaddaatti akka jajjabaatu gargaara.

nmoowz

Xumura Kutaa 4 @ Barumsa 1 ffaa

Gaaffiwwan kana afaaniin deebisuuf yaali, yoo sirakkise barumsicha keessa
deebii ilaali.

Deebiicha yemmuu ati nuuf ergitu nuyis gabxii kee barumsa itti'aanu duukaa siif
ergina. Gooftaan si haa'eebbisu.

Gaaffiiwwan Kutaa 4ffaa
Barumsa 1ffaa

. Kutaa Jireenya kristiyaana sadan barreessi
A.
B.
C.

. Amanaan yemmuu gidiraa argu waagayyotu isa adabaa jira jechuudha
(Dhugaa) ykn (Soba)

. Hima sirrii ta'e addaan baasi
Waaqayyo kristiyaanonni akka gidiraa argan maalif taasisa?

A. Cubbuutti isaan adabuuf
B. Rakkoo keessatti isaan cimsuuf
C. Mallattoo jaalalasaa akka isaaniif ta'u amantiitti isan jabeessuuf

. Kristyaanni fannoo baachuunsaa maal fayyada? Waa-afur barreesi.
A.

B
C.
D

. Abdii Waagayyo warra gidiraa arganiif kenne lama barreesi
A.
B.

. Kadhannaa jechuun maal jechuudha ibsi

. Deebii Sirri filadhu
Kadhannaan kristiyaanotaa maaliif barbachisee?

A. Waagayyo waan kadhanne hunda waan nuu kennuuf
B. Abboommi Waagayyoo fiixaan baasuuf innis akka inni dhaga'uufi
deebisu karaa lyesus kristoos amantii waan gabnuuf,

8. Eenyuun Kadhanna?

9. Maaliif akka Kadhannu sababiiwwan lama barreesi?
A.

B.

10. Abdiin amantootaa maali?

Magaa
Lakk

Teessoo

To'ataa

